
Za wusćełanje: :awgust  07 
Wu Budychojc doma  
Anka pśiźo do šule  
Pśedstajenje  
Anka:​ ​ Ja som Anka. Słuchajśo! Klatš- klatš- klatš. 

​A to jo mój bratš... 
Jonas: ​​ ... ten luby Jonas.  Klatš- klatš 
Anka:​ ​ A to jo mója mama... Słuchajśo! 
Mama:​ ​ Halow, halow.  
Anka:​ ​ A to jo mój nan...  
Nan1:​ ​ Ten wót jadneje lody do drugeje ganja 
Anka:​ ​ A to jo mój stary nan...  
St.nan:  ​ Hm. Jo, jo, to ja som. Hm. 
 
_________________________________________________________________________________________________________________________________ 

 TEMA SE 
ZAWJEŹO 

 

Anka:  Nalicyjo To jo wołojnik. To su barwicki. To jo tobołka. To jo toboła. 
Nan:  Anka, co ty tam gótujoš? 
Anka:  Ja glědam, co južo wšykno za šulu mam. Nan, sy se to wšykno 

napisał, což jo mama groniła? 
Nan:  Co ga jo mama groniła?  
Anka: do słowa Ty sy dejał se wšykno napisaś, což hyšći ... 
Mama:  Ach, ty sy zasej wšykno zezabywował, což hyšći nakupowaś 

dejš. Źo ga ty jan twój rozym maš! 
Nan:  Och jej, ja musym se wó wšykno staraś. 
Mama:  No, tak wjele to teke njejo. Ja musym zasej k našej Lizce. Ta jo 

głodna. Ta co zasej tšumaś. 
 Muzika  
Jonas:  Anka, ty ga móžoš mój stary pjerownik wześ a ja dostanjom 

nowy. 
Anka: Płakucy Jo, pśecej dejm ja to braś, což Jonas měś njoco. 
Jonas:  Anka, to njejo žeden šrot, to jo wšykno hyšći k trjebanjeju.  

Ten pjerownik co pśecej mój pśijaśel Majk měś. 
Anka:  Daj jomu ten stary cajk! 

Jonas - Majk, stary cajk! Jonas - Majk, stary cajk! 
St.nan:  Mój Bog, zasej z wama taki zogol.  

Anka, ty coš do šule a weto pśecej zasej Jonasa góriš? 
Anka:  Ale Jonas jo wina.  
Jonas:  No gaž nic, pón nic. Pón  dostanjo mój rědny pjerownik ta mała 

kwjerlawa, za šesć lět. 
Nan:  Něnt ale měr! Jonas, ty napišoš něnt, co ty wšykno za nowe 

šulske lěto hyšći trjebaš a Anka mě to groni. 
Anka:  Ja cu to teke napisaś! 
Nan:  To ga hyšći njejźo! Ale namóluj to, což coš hyšći měś. 
 Muzika  
St.nan:  Anka, co ga ty tam mólujoš? Hm, šulske wěcy. 

Jo Anka, wěš co, ako som ja do šule chójźiš chopił, to som 
trjebał śibrowu toflu, taki štift ze śibra a gubicu.  

Anka:  A žedne zešywki a handyje? 
St.nan:  Zešywki ako źinsa njejsmy měli. A wó handyjach hyšći nichten 

nic wěźeł njejo. Ale wjaselili smy se teke na šulu. 
Anka:  Ja se teke na šulu wjaselim. Pón móžom ja teke cytaś a pisaś.  
St.nan:  Jo, wjele nowego zgónijoš w šuli. A nowe pśijaśelki změjoš 

teke. 
Anka:  Ně, stary nan, ja ga južo tak wjele dobrych pśijaśelkow mam. 
Nan:  No, Anka kak daloko sy? Sy wšykno namólowała? 
Anka:  NADAWK Něnt som gótowa: Za šulu trjebam, wjelicki leksikon, 

computer, handy a ... a .. 
 
No, to budu z Anku hyšći raz powědaś musaś:  
Zešywk, wołojnik, lineal, barwicki, knigły, wěcy za sport. 

